ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 1998 ԹՎԱԿԱՆԻ ՍԵՊՏԵՄԲԵՐԻ 18-Ի N 580 ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ»  ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՇԱՀԱԳՐԳԻՌ ՆԱԽԱՐԱՐՈՒԹՅՈՒՆՆԵՐԻ ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ
	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության  բովանդակությունը
	Եզրակացու
թյուն
	Կատարված

փոփոխությունները

	ՀՀ ֆինանսների նախարարություն 

21.10.2013թ.

N 1/6.2-5/15778-13
	Հաշվի առնելով այն հանգամանքը, որ «Հարկերի մասին» Հայաստանի Հան​րա​պե​տու​թյան օրենքի 22-րդ հոդվածով նախատեսված` հարկային մարմնի կողմից անուղղակի եղա​նակով հարկ վճարողի հարկային պարտավորությունների որոշման ներկայումս գործող ընթա​​ցակարգերը խնդրահարույց են այն առումով, որ հարկ վճարողի հարկային պարտա​վո​րու​թյուն​ները հաշվարկվում են ոչ թե օրեն​քի նշյալ հոդվածով, այլ դրա կիրարկումն ապա​հո​վող` Հայաստանի Հանրապետության կառավարության 1998 թվականի սեպտեմբերի 18-ի թիվ 580 որոշմամբ սահմանված կար​գով` գտնում ենք, որ առավել նպատակահարմար է նախա​գծով առաջարկվող` անուղղակի եղանակով եկամտային հարկի և պարտադիր կուտա​կային վճարի գծով պար​տա​վո​րությունների հաշվարկման ընթացակարգերը նախա​տե​սել օրեն​քով:
Նախագծով առաջարկվում է սահմանել եկամտային հարկի և պարտադիր կուտա​կա​յին վճարի գծով հարկ վճարողի պարտավորությունների` անուղղակի եղանակով որոշ​ման ընթացակարգեր:

Հաշվի առնելով վերոգրյալը` գտնում ենք, որ նախագծի ընդուն​ման ազդեցությունը պետա​կան բյուջեի եկամուտների վրա կարող է լինել դրական:

Միաժամանակ, գտնում ենք, որ նախագծի ընդունումը պետական բյուջեի ծախսերի վրա կունենա չեզոք ազդեցություն:


	
	

	ՀՀ աշխատանքի և սոցիալական հարցերի նախարարություն

23.09.2013թ.

թիվ ԱԱ/ՍՍ/7188-13
	ՀՀ կառավարության որոշման նախագծի վերաբերյալ առաջարկություններ չկան:
	
	

	ՀՀ էկոնոմիկայի նախարարություն 04.10.2013թ. 
թիվ 01/10.2.2/5886-13
	Գնահատման նախնական փուլում պարզ է դարձել, որ Նախագիծը վերաբերում է անուղղակի եղանակներով եկամտային հարկի և պարտադիր կուտակային վճարների հաշվառման օբյեկտ (հարկվող եկամուտ) հանդիսացող բազային և պայմանագրային եկամուտների հաշվարկմանը և Նախագծի ընդունման դեպքում, դրա կիրարկման արդյունքում գործարար և ներդրումային միջավայրի վրա ազդեցություն չի նախատեսվում։
Նախագծով կարգավորվող շրջանակները չեն առնչվում որևէ ապրանքային շուկայի հետ, ուստի և Նախագծի ընդունմամբ որևէ ապրանքային շուկայում մրցակցային դաշտի վրա ազդեցություն լինել չի կարող: 

Հիմք ընդունելով նախնական փուլի արդյունքները` կարգավորման ազդեցության գնահատման աշխատանքները դադարեցվել են` արձանագրելով Նախագծի ընդունմամբ մրցակցության միջավայրի վրա ազդեցություն չհայտնաբերվելու եզրակացություն:
	
	

	ՀՀ բնապահպանության նախարարություն

25.09.2013թ.

թիվ 1/01.2/11614-13
	ՀՀ կառավարության որոշման նախագծի (այսուհետ` նախագիծ) ընդունման արդյունքում մթնոլորտի, հողի, ջրային ռեսուրսների, ընդերքի, բուuական և կենդանական աշխարհի, հատուկ պահպանվող տարածքների վրա բացասական հետևանքներ չեն առաջանա:

Նախագծի չընդունման դեպքում շրջակա միջավայրի oբյեկտների  վրա բացասական հետևանքներ չեն առաջանա:
Նախագիծը բնապահպանության ոլորտին չի առնչվում, այդ  ոլորտը կանոնակարգող իրավական ակտերով ամրագրված uկզբունքներին և պահանջներին չի հակասում: 
Որոշման կիրարկման արդյունքում բնապահպանության բնագավառում  կանխատեuվող  հետևանքների գնահատման և վարվող քաղաքականության համեմատական վիճակագրական վերլուծություններ կատարելու անհրաժեշտությունը բացակայում  է:
	
	

	ՀՀ առողջապահության նախարարություն
25.09.2013թ.

թիվ ԴԴ/06.1/10604-13
	«Հայաստանի Հանրապետության կառավարության 1998 թվականի սեպտեմբերի 18-ի N 580 որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունումը առողջապահության բնագավառի վրա  ազդեցություն չի ունենա:    


	
	

	ՀՀ արդարադատության նախարարություն

30.10.2013թ.

02/6384-13
	7. Օրենսդրական տեխնիկայի կանոնները մասամբ պահպանված չեն: Այսպես՝ 

1) նախագծի վերնագրում «լրացումներ» բառն անհրաժեշտ է փոխարինել «լրացում» բառով, քանի որ նախագծով նախատեսվում է միայն մեկ լրացում: Նույնը վերաբերում է նաև նախագծի 1-ին կետին,

2) նախագծի նախաբանում անհրաժեշտ է հղում կատարել նաև ՀՀ կառավարության 2013 թվականի հուլիսի 18-ի N 800-Ն որոշմանը՝ համաձայն «Իրավական ակտերի մասին» ՀՀ օրենքի 43-րդ հոդվածի 4-րդ մասի պահանջների,

3) նախագծի 1-ին կետում «պարտավորությունների հաշվառման» բառերն անհրաժեշտ է փոխարինել «պարտավորությունների հաշվարկման» բառերով՝ նկատի ունենալով ՀՀ կառավարության 1998 թվականի սեպտեմբերի 18-ի թիվ 580 որոշման պահանջները,

4) նախագծի 1-ին կետի 1-ին ենթակետի «3-րդ կետի» բառերն անհրաժեշտ է փոխարինել «3-րդ մասի» բառերով՝ նկատի ունենալով «Իրավական ակտերի մասին» ՀՀ օրենքի 41-րդ հոդվածի 3-րդ մասի պահանջները,

5)  նախագծի 1-ին կետի 3-րդ ենթակետի «բ» պարբերության մեջ «բառերը» բառն անհրաժեշտ է փոխարինել «բառը» բառով, իսկ «բառերով» բառը՝ «բառով» բառով,

6) նախագծով լրացվող 6-րդ բաժնի 18-րդ կետի ենթակետերի համարակալումն անհրաժեշտ է համապատասխանեցնել «Իրավական ակտերի մասին» ՀՀ օրենքի 41-րդ հոդվածի 4-րդ և 5-րդ մասերի պահանջներին,

7) նախագծի 3-րդ կետում «հրապարակմանը» բառից առաջ անհրաժեշտ է լրացնել «պաշտոնական» բառը՝ նկատի ունենալով «Իրավական ակտերի մասին» ՀՀ օրենքի 46-րդ հոդվածի 2-րդ մասի պահանջները:

8. Նախագիծն անհրաժեշտ է համապատասխանեցնել սույն եզրակացության 7-րդ կետին:
	Ընդունվել են
	Կատարվել են համապատասխան խմբագրումներ:

	
	Հայաստանի Հանրապետության կառավարության որոշման նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:

